
GOUVÈNÈ CUOMO ANONSE KÒMANSMAN NAN BILDING ALCOA EAST ALUMINUM NAN MASSENA  

 

478 Megawat Kouran Bon Mache Eta New York ap mennen nan Fon Devlopman Ekonomik 10 Milyon 

Dola ak Pwojè Modènizasyon Alcoa, pou Konsève Prèske 1.000 Djòb  

Jodi a, Gouvènè Andrew M. Cuomo te anonse kòmansman nan bilding Alcoa East Aluminum ki nan 

Massena. Modènizasyon ak reparasyon bilding nan, ansanm avèk $10 milyon dola pou yon Fon Prè pou 

Devlopman Ekonomik North Country (NCEDF), te vin posib anba yon akò ant Alcoa ak Eta New York. 

Angajman leta pou bay 478 megawat kouran elektrik ki pa chè te mennen nan envestisman konpayi a ak 

plan modènizasyon ak angajman pou konsèvasyon prèske 1.000 djòb alontèm. 

 

Gouvènè Cuomo di konsa, “Kòmansman jodi a se yon gwo etap pou pwojè modènizasyon bilding Alcoa 

ki nan Massena. Alcoa se yon konpayi klas mondyal k ap kontinye sipòte devlopman ekonomik ak fè 

envestisman nan kominote a. Anba pwojè sa a, y ap konsève 1.000 djòb. Eta New York espere pran 

avantaj nan patenarya sa a avèk Alcoa pou devlope ekonomi rejyon North Country pandan plizyè ane k 

ap vini.” 

 

Fon Prè pou Devlopman Ekonomik North Country disponib pou manifakti, biznis agrikòl, teknik 

pwòp/ekolojik ak byo, konpayi asanblaj, distribitè lavant an gwo, depo, Distri Amelyorasyon Biznis (BID), 

oswa òganizasyon non-komèsyal pou objektif lansman. Aplikan detay/mache ka kalifye tou, men yo dwe 

satisfè kritè espesyal pou yo kapab konsidere yo pou yon prè lajan. 

 

Gouvènè Adjwen Robert J. Duffy di konsa, “Depi nan mendèv nivo siperyè pou rive nan tout sa North 

Country gen pou ofri, Eta New York se yon kote biznis kapab envesti ak grandi, epi nou kontan poutèt 

Alcoa chwazi kominote Massena pou kontinye kreye djòb ak agrandi operasyon yo. Depi lè Gouvènè 

Cuomo te pran fonksyon li, li mete anplas yon nouvo objektif pou kreye djòb ak sipòte ekonomi lokal yo 

nan North Country, epi jodi a nou deja wè yon lòt egzanp yon biznis ki chwazi yon kominote nan rejyon 

sa a kòm kote pou envesti.” 

 

Aplikan yo kapab mande yon prè pou yon kantite rezon, tankou, acha teren, konstwiksyon ak reparasyon 

bilding, acha ekipman. Pou chak $15.000 dola yo prete nan fon an, omwen yon djòb dwe kreye oswa 

konsève.  

Biznis ki enterese yo ak òganizasyon non-komèsyal yo kapab mande yon aplikasyon nan imèl nan 

msiver@danc.org oswa depi yo rele 315-661-3200. 

 

Prezidan Primary Products, John D. Martin, di konsa, “Alcoa kontan travay avèk Eta New York ak 

kominote a pou asire nou rete yon pati entegral devlopman ekonomik North Country. Angajman Alcoa 

nan Fon Devlopman Ekonomik North Country ak yon sibvansyon Fondasyon Alcoa pou devlopman 

mendèv ap ede devlope mendèv rejyon an ak bay opòtinite pou sipòte ekonomi an.” 

 

John R. Koelmel, Prezidan NYPA, di konsa, “Kòmansman Alcoa jodi a ak prezantasyon chèk la montre lè 

gouvènman an ak endistri a travay ansanm, rezilta a pi bon pase sa li te kapab reyalize poukont li. 

Adopsyon Alcoa nan modènizasyon Massena East se yon gwo poto-mitan pou Northern New York, epi 

deklarasyon aklè angajman li pou rejyon an ak objektif komen pou pwoteje ak kreye djòb.” 

 

Gil C. Quinones, Prezidan ak direktè jeneral NYPA, di konsa, “Kòmansman Alcoa East se yon bon jan 

egzanp sipò Gouvènè Cuomo pou patenarya piblik-prive ki se kle pou devlopman ekonomik tounèf. 478 

megawat kouran idwo-elektrik bon mache ki pwodui nan Massena nan izin elektrik St. Lawrence-FDR ap 

konsève anpil santèn djòb lokal epi l ap bay anpil milyon dola nan envestisman pandan ane k ap vini yo. 

Angajman Alcoa pou $10 milyon dola pou Fon Devlopman Ekonomik North Country ap asire tout rejyon 

an jwenn avantaj nan pwojè sa a.” 

 

Jije Eugene L. Nicandri, yon administratè NYPA ak sitwayen nan Massena depi lontan, di konsa, 

“Enpòtans Alcoa nan ekonomi North Country pa kapab egzajere. Estabilite ak siksè enfrastrikti Massena 

pou konpayi an asosye nèt avèk byennèt Northern New York. Se pou pwoteje ak ogmante djòb pou 

ekonomi nou an.” 

 

Fon Devlopman Ekonomik North Country se yon eleman kontra enèji idwo-elektrik NYPA-Alcoa alontèm, 

k ap pwolonje nan ane 2045, epi si yo satisfè sèten kondisyon, Alcoa ka egzèse yon posiblite pou 

pwolonje sèvis la pou 10 ane apre 2045. 

 

Dapre kontra a, ki te fèt nan ane 2009, Alcoa te pran angajman pou pwoteje prèske yon milye djòb nan 

enfrastrikti Massena li epi li fè envestisman kapital omwen $600 milyon dola, epi nan kantite lajan sa a, 

yo depanse $42 milyon dola nan preparasyon sant lan pou yon nouvo seri pwodiksyon aliminyòm nan 

izin Massena East. 

 

Alcoa se te premye kliyan NYPA, ki te siyen kontra apwovizyònman enèji orijinal li nan ane 1995, plis 

pase twazan anvan operasyon nan izin St. Lawrence-FDR—premye izin pwodiksyon NYPA. Elektrisite yo 

bay pou fondri konpayi an reprezante apeprè 60 pousan pwodiksyon total izin pwodiksyon an. 

 

Alcoa se pi gwo patwon prive nò Syracuse. 

Senatè Joseph Griffo di konsa, “Alcoa, NYPA ak North Country te jwenn solisyon dinamik nan moman 

ekonomik difisil pou jwenn modènizasyon izin Massena East Alcoa. Lè konpayi an kreye ak finanse 

NCEDF nèt, li fè yon bon deklarasyon sou angajman li pou devlopman ekonomik nan rejyon an.” 

 

Senatè Patricia Ritchie di konsa, “Jodi a se yon gwo jou nan North Country. Gwo mèsi pou Gouvènè 

Cuomo ak ekip li a nan Administrasyon Enèji a pou angajman san parèy yo pran pou pwojè 

modènizasyon Alcoa epitou paske yo fè lòt avantaj devlopman ekonomik vin posib pou ekonomi rejyon 

nou an.” 

 

Manm Asanble Addie Russell di konsa, “Kòmansman jodi a se akimilasyon ane planifikasyon, 

negosyasyon ak kolaborasyon Eta New York, North Country ak Alcoa pou jwenn avni pwodiksyon 

aliminyòm nan Massena. Avèk anons Fon Devlopman Ekonomik North Country, nou kòmanse pwochen 

chapit la nan ede biznis yo devlope.” 

 

Sipèvizè Vil Massena, Joseph D. Gray, di konsa, “Massena gen rezon pou selebre dènye devlopman yo 

nan Alcoa. Sa vle di sekirite djòb nan fondri konpayi an ak posiblite nouvo djòb nan lòt biznis ak antrepriz 

nan $10 milyon dola Fon Devlopman Ekonomik North Country. Nou gen rekonesans pou Alcoa, Gouvènè 

Cuomo ak Administrasyon Enèji a pou tout sa yo fè nan vanse modènizasyon Alcoa East, ansanm avèk 

pwojè ki asosye yo.” 

